Aking Travel Log #1: Venice, Italy

Miyerkules, Hulyo 22 at Huwebes, Hulyo 23:

Ngayong tag-init, unang beses kong naglakbay sa labas ng bansa. Naglakbay ako kasama ang
kakambal kong si Jordyn, pati na rin ang lola at tiyahin ko sa panig ng aking ama. Nagsimula
ang aming pakikipagsapalaran sa Europa sa isang 10-oras na biyahe sa eroplano mula LAX
patungong Switzerland. Lumapag kami nang 3:52 ng hapon at naghintay muna bago ang maikli
naming flight papuntang Venice, ltaly. Mas malalaki ang mga paliparan sa Europa kaysa sa mga
paliparan sa Amerika. Kailangan mong sumakay ng bus o tram papunta sa iyong boarding gate
o eroplano. Paglapag namin, pumunta kami sa isang mall malapit sa aming hotel para
maghapunan. Umorder kami ng pepperoni pizza, na tinatawag na “Spicy Salami” sa Italy.
Napakasarap nito! Namangha kami ng kapatid ko sa mga plastik na bote ng tubig sa Italy.
Naiiba ang mga ito dahil nakakabit pa rin ang takip at hindi ito tuluyang natatanggal sa pag-ikot.
Matapos naming ubusin ang aming pizza, bumalik kami sa hotel para matulog. Kinaumagahan,
maaga kaming nagising upang tuklasin ang Venice at sumama sa isang tour sa Doge’s Palace,
Bridge of Sighs, at bilangguan. Mahaba ang nilakad namin sa lungsod, na para bang tumatahak
sa isang maze ng mga gusali. Napakataas ng mga pader at makikitid ang mga kalye. Mahirap
maghanap ng direksyon dahil halos nakatago ang mga karatula ng pangalan ng mga kalye. Sa
wakas, nakarating kami sa Doge’s Palace at binigyan kami ng mga earphone upang malaman
ang kasaysayan nito. Hindi kapani-paniwala ang arkitektura ng gusali! Napalilibutan ng mga
likhang-sining na panrelihiyon at ginto ang mga kisame at dingding. Nang malapit nang
matapos ang tour, dinala kami ng tour guide sa bilangguan sa loob ng palasyo. Bumaba kami
sa hagdan at pumasok sa isang madilim na lugar na mabababa ang kisame at may mga selda.
Pagkatapos ng tour, nag-almusal kami sa isang kaibig-ibig na cafe. Umorder si Jordyn ng
malalambot na pancake at bacon, habang umorder naman ako ng malalambot na pancake na
may pistachio at tsokolate, kasama ang bacon. Hindi pa ako nakatikim ng malalambot na
pancake noon, pero para itong malambot at malikot na puti ng itlog na hinalo nang mabuti.
Umorder din kami ng bagong pisang katas ng mansanas at orange juice. Sobrang sariwa at
tunay ang lasa nito, at lubos na malinaw ang kulay. Pagkatapos naming kumain, naglakad-lakad
kami at tumingin sa iba’t ibang tindahan at pasyalan para sa mga turista. Nang bandang hapon,
pumunta kami sa ibang bahagi ng lungsod upang mamili at maghapunan. Pumunta kami sa
tindahang Brandy Melville, at bumili ako ng ilang pang-itaas at isang souvenir na tank top na
may nakasulat na “ltalia”. Para sa hapunan, umorder kami ng kapatid ko ng spaghetti at
meatballs, pero sa susunod, alam na naming bolognese pasta ang dapat i-order. Nalaman
namin na ang “spaghetti and meatballs” bilang isang putahe ay inangkop sa istilong Amerikano
dahil sa Italy, magkahiwalay na item ang mga ito sa menu. Upang tapusin ang perpektong araw
na ito, kumain ako ng chocolate gelato.



